
Një lagje e vjetër e Pogradecit
ka një burim ujëbollshëm në
mes.Prej tij lagjja quhet

Toplec.Aty pranë janë edhe Burimat me
më shumë ujë,dikur me „ tetë sylynjarë
që mbi tetë krahina qenkej kroi i parë „(Las-
gush Poradeci). Pas Burimave dhe një
rruge ndarëse vazhdon Lagjja e Kishës,
me të njëjtat vlera etnokulturore e njerë-
zore. Ndërsa nga ana tjetër e Toplecit
rrjedh Lumi i Qytetit,që zbret ujërat e
pastra prej maleve mbi Kabash e mbi
Katjel. Dhe,pak më poshtë,është liqeni
i bukur,milionavjecar,i thellë,i kulluar
e plot peshq.

Dihet që vendbanimet e para të
njerëzve në lashtësi janë pranë ujërave
jetëdhënëse.Ku më  mirë se këtu do ta
zinte fillin e jetës që në Iliri qyteti i Po-
gradecit?

Ajo që nga shekujt e largët vjen në
këtë zonë e në gjithë qytetin është
disaplanëshe.Nga të parët tanë,ilirët
enkeleas,vijnë gjurmë arkeologjike
(tuma,gurë të gdhendur, kapitele
mermeri,enë balte të pjekura, byzylykë,
rruaza, monedha...), ka onomastikë
(emra, mbishkrime), trashëgohen rite të
motmotit,mite, legjenda (ajo e krijimit
të liqenit,e lindjes  së qytetërimit, ato
nga bota e kafshëve, e shpendëve...),vijnë
dhe festa pagane ( e luleve, e verës,e kar-
navaleve, llazoret...).

Ndërsa nga shekujt e afërt vijnë pa-
suri më të shumta të kulturës materiale
dhe të kulturës shpirtërore.

Nga kultura materiale ende ruhen në
Toplecshtëpi dykatëshe,disa me konsul,
me mur tulle ose guri, oborret me avlli
e kangjella,kanatat e dritareve të zbuku-
ruara me kortina,punuar me grep nga
amvisat duararta.Në katet e dyta sh-
tëpitë mbanin odën e mikut me tavan
dërrase ,gdhendur me rozeta e orna-
mente romboide e floreale .Edhe oxhaku
prej guri mbahej me gdhendje artistike.
Rugët e rrugicat ishin me kalldrëm dhe
mbaheshin pastër. Kjo zonë e vjetër
kishte deri vonë në hyrje të saj edhe
sheshin e pazarit të qytetit, me një
shatërvan në mes.

Nga kultura shpirtërore vjen një pa-
suri e madhe folklorike dhe etnografike.
Festave pagane,miteve e legjendave iu
shtuan të tjera,më të reja. Janë befasuese
bukuritë e rrëfenjave me të Bukurën e
Dheut e të Ujit, me xhinde e lugetër,me
krëhër e pasqyra cudibërëse, me kalin
që fluturon nëpër re, me udhëtimet  nën
dhe,me mbretër e shtriga, me karnavale
të gëzuara, me budallenj që vënë në lojë
të mençurit. Lehtë dhe natyrshëm hynte
nëpër biseda edhe bota mistike. Midis
kandileve apo llampave të vajgurit me
poç të gjatë qelqi shpesh u ndizeshin
dritëza shpirtrash dhe  të gjallët flisnin
ashtu edhe me të vdekurit. Në ditët e
kremte, por dhe kur kishin ndonjë
shqetësim apo trembje,plakat ndiznin
llambadhen e korës (ikonës) së shenj-
torit  që falte shtëpia. Dhe luteshin...

Kjo imagjinatë e ndezur,e mbushur
me fantazma e supersticione, jetën re-
ale e bënte të mjegulluar dhe e mbante
pezull midis ditës dhe kujtesës. Arti
gojor popullor i këtyre shtëpive ishte sh-
kolla e parë që gatoi mendjet dhe shpir-
trat e njerëzve të shquar që kjo lagje nx-
ori aq shumë. Mitrush Kuteli i kësaj
lagjeje thotë : „Bazën e vërtetë letrare ma
dhanë përrallat e nënës dhe të fqinjëve,folklori
ynë i pasur që nisa ta njoh që nga
vogëlia.Pra,folklori dhe përsëri folklori më
mbrujti në moshë të njomë“.

Të shumta janë edhe këngët popu-
llore qytetare,që këndohen në grup ,me
një ose dy zëra,shoqëruar ose jo me
orkestër. Vallet janë të kënduara ose të
shoqëruara edhe ato me orkestër, e cila
më parë përbëhej nga llahuta, bakllamaja,
dajrja, gërneta, kitara, fizarmonika. Vesh-
jet e dikurshme qenë të larmishme: binin
në sy te gratë këmishët e bardha, qëndisur
bukur në gjoks e në mëngë, kurse te bur-
rat shquanin fustanellat e bardha me pala.

Me këtë botë të pasur reale dhe ire-
ale jeta në lagjen e Toplecit gëlonte ditën
e natën, sidomos pasdarkave. Mblid-
heshin njerëzit e shtëpisë,po edhe të

( Fragment  studimi )

fisit,edhe komshinjtë,herë te njëra
shtëpi,herë te tjetra dhe kalonin orë të
tëra me biseda për punët, hallet, por edhe
me rrëfenja, lojëra,rite, shaka... Natyrisht,
këto pasdarke kishin pranë edhe butet e
verës,pastërmatë e kollofacet, gështenjat
dhe arrat,mollët dhe dardhat...

Gdhihej mëngjesi dhekërcisnin por-
tat që hapeshin.Me përshëndetje burrat
niseshin për punë: zejtarët e shumtë
nëpër dyqane,kopshtarët nëpër  vresh-
tat e pemishtet që kishin në  Kala e Lisk-
ovec ose në pyllin e gështenjave mbi
Kabash e mbi Katjel. Gratë, amvisa të
mira, bënin punët e shtëpisë: pastrime,
gatime, qëndisje,endje në vegël e, sido-
mos, kujdesje për fëmijët.

Do të vinte mbrëmja dhe ... ky ritual
i jetës përsëritej.

Gjithë kjo botë mbulohej nga tin-
gujt e këmbanës së kishës së Shën Marisë
aty pranë. Binte këmbana, njerëzit bë-
nin kryq dhe bota paqtohej.

Por kjo botë ngrihej më këmbë kur
bëhej thirrje për çështjen shqiptare. Si-
domos gjatë Rilindjes Kombëtare gjithë
Pogradeci,po veçanërisht kjo zonë ishte
në ballë të përpjekjeve të vendit për liri
e pavarësi,për gjuhën amtare e shkollat

shqipe. Dëshmitë për këtë janë të shum-
ta. Nuk është e rastit që një javë pas
Mësonjëtores së Parë Shqipe të
Korçës,pra, më 14 Mars 1887 ,u hap më-
sonjëtorja e dytë e vendit, pikërisht në
Toplec. Por shkolla u bënë të gjitha sh-
tëpitë këtu,ku qarkullonin dhe kën-
doheshin librat shqip që sillnin nga Ru-
mania Gjokë Pjetri, Aleks Andrea e të
tjerë mërgimtarë. Edhe pas mbylljes së
saj,  mësonjëtorja po aty u rihap,më
1908, te mulliri i Liçit,mbi Burimat.Që
nga ky vit e në vazhdim në Pogradec u
ngritën shumë klube e shoqëri patri-
otike. Kryesore qenë   „Bashkimi“,  „E
pritmja“, “Drita“, “Atdheu“, “Lulëzimi“
(kjo qe e grave të qytetit), “Trupi
Bojskaut “dhe, sidomos, „Trupi gjimnas-
tik „e, më pas, „Dragoi“ me emër të
madh. Këto klube e shoqëri patriotike
luftuan për mbrojtjen e lirisë dhe të
trojeve shqiptare,për hapjen e shkollave
të tjera shqipe, për ndërgjegjësimin pa-
triotik të njerëzve dhe për zhvillimin e
kulturës kombëtare. Në këto shoqëri u
përfshinë banorë të Pogradecit,të
Starovës dhe të Mokrës,por në zemër të
veprimtarive ishte lagjja e Toplecit,e
kishës dhe e lumit.Ndaj dhe shumë sh-
tëpi e dyqane këtu u plaçkitën,u dogjën

dhe shumë njerëz u përndoqën.
Që nga shpallja e Pavarësisë më 1912

e deri në Luftën e Dytë Botërore rinia
pogradecare,e mbledhur sidomos rreth
„Trupit gjimnastik“ dhe „Dragoit“, zh-
villoi parreshtur  veprimtari patriotike,
kulturore,artistike dhe sportive. Për-
shembull: Dita e Flamurit pritej çdo  28
Nëntor me gëzim e parapërgatitje të
mëdha dhe kthehej në një manifestim
të fuqishëm gjithëditor. Grupi i teatrit
shfaqi së pari më 1919 dramën „Besa“
të S.Frashërit dhe pas saj nuk rreshtën
të tjerat. Po ashtu,filluan koncertet
muzikore, u krijua mandolinata dhe fan-
fara e qytetit. Garat sportive u bënë të
dashura e masive,shquanin ato të atle-
tikës, të notit dhe të futbollit. Skuadra
„Dragoi“ luante në kategorinë e parë me
ekipet futbollistike më të mira të
vendit.Dëshmi të shumë ngjarjeve janë
revistat „Kalendari Pogradeci“ më 1919-
1920 dhe gazeta „Liqeni“ më 1923.
Mbetën të kujtuara në breza dhe në sh-
typin e kohës shfaqjet e filmave në ki-
nemanë „Afërdita“(pas çlirimit „Pojs-
ka“), që u ngrit ndër të parat në Shqipëri,
më  1932.Edhe festat fetare në Shën
Naum apo Shën Prokop,edhe pikniket
popullore në Kabash e Katjel,edhe dëf-
rimet në  Kopshtin Popullor në Kala apo
shëtitjet me varka në liqen shpesh kthe-
heshin në manifestime patriotike. Në
vitin 1921 populli i qytetit bëri një varg
protestash të bujshme te kisha që mesha
të këndohej shqip dhe jo greqisht. Dhe
kjo u arrit edhe pse autoqefalia e kishës
shqiptare nuk qe vendosur  (kjo u arrit në
vitin 1928). Pushtimi fashist më 1939 u
kundërshtua me demonstrata të fuqishme
nëpër qytet dhe në Shën Naum.

Lufta e Dytë Botërore ka të tjera faqe
nderi për historinë e Toplecit. Që në filli-
met e saj e deri në fund banorët këtu u
lidhën me luftën kundër pushtuesve
fashistë e nazistë. Shumë shtëpi  u bënë
baza ilegale për luftëtarët e lirisë,disa u
dogjën apo u hodhën në erë.  Shumë
djem e vajza dolën partizanë malit, disa
ranë dëshmorë për atdheun.

Nderuan veten, Pogradecin dhe
gjithë Shqipërinë.

Kështu,pra,Topleci shpërfaqet me
botë të pasur materiale dhe shpirtërore,
me ngjarje të rëndësishme historike dhe
me shumë njerëz që u bënë emra nderi.

Një fjalë e urtë thotë se vlerat e një
vendi,nuk maten me sasinë e banorëve
që ai ka, por me personalitetet që ka
nxjerrë.Nisur nga kjo, shihni disa sh-
tëpi të kësaj zone...

Përballë Toplecit është shtëpia e
Dr.Dhimitër Paskos ose Mitrush Kutelit
(1907-1967), ekonomist i shquar, sh-
krimtar i madh, përkthyes kryeveprash
botërorë, stilist i paarritshëm deri sot i
prozës shqiptare. Pak më poshtë është
shtëpia e Dr.Llazar Gushos ose Lasgush
Poradecit (1899-1987),poeti lirik më i
madh i letërsisë shqipe, përkthyes model
i poetëve të mëdhenj të botës, pasurues
si askush tjetër i prozodisë shqipe. Pak
anash Lasgushit, shtëpia e Prof.Ark.
Kristo Sotirit  (Todollit),(1870-1953), ar-
kitekt me vepra madhështore në Evropë
e Shqipëri, të cilat   admirohen edhe sot.
Pranë kishës, shtëpia e  U.M.Dr.Jani
Bashos (1892-1957), mjek i shkëlqyer ,
që ngriti në Shqipëri spitalet e para dhe
shërbimin obstetrik-gjinekologjik. Nga
ana tjetër e kishës, shtëpia e Koço Sem-
init (1910-1987),gazetar dhe profesor i
gjuhës italiane,njeri me shumë kulturë
dhe reputacion në aktivitetin e vet,me kon-
tribute të shquara në gazetari e përkthime.
Pas lumit,është shtëpia e Prof.Kolë Koc-
it, Mësues i Popullit (1902-1989), me
kontribute të shquara në arsimin ko-
mbëtar dhe në tekstet shkollore.

Dhe të mendosh... Këta emra me sh-
këlqim yjor u lindën kaq afër njëri-tjetrit,
pranë  Toplecit, Burimave dhe Kishës.

Pas   Luftës së Dytë Botërore nga kjo
lagje koha ngriti në skenë edhe person-
alitete të tjera,që kanë emra të nderuar jo
vetëm në rreth,po dhe në shkallë vendi.
Ata janë shkencëtarë, shkrimtarë, artistë,
sportistë ... dhe bëjnë një listë të gjatë.

Përtërihet Topleci, që vjen nga shek-
ujt.

Qilari i vjeter, gravure ne dru,  1998

Mëhalla, gravure ne dru,  1998

Sipas Fjalorit të Gjuhës së Sotme Sh
qipe, termi “Komunikacion” eshte
sistemi i rrugeve dhe teresi e mjeteve

qe sigurojne levizjen e njerëzve, mallrave dhe
marredhënien e njerezve në një vend ose ndërmjet
disa vendeve.

Burimet arkiviale dhe fjaleve te transmetu-
ara goje me goje nxjerrin ne pah se:  “Iliret
kane pasur organizim transportesh me karvane
kafshesh si brenda vendit ashtu edhe me popujt
fqinje. Karvanet perballonin nevojat qe kishte
tregtia per mallra te ndryshme. Burimet e lashta
tregojne se kaloresit ilire me te pakte se kembe-
soret kane qene tmerr i armikut. Ne luftrat kunder
romakeve ata kane perdorur edhe qerre te arma-
tosura. Pirro i Epirit organizoi dhe pajisi ka-
loresit e ushtrise me mjete transporti, karroca,
qerre dhe kuaj. Ai perdori edhe elefantet.

Gjate luginave të Shkumbinit, të Drinit, të
Devollit dhe të Vjoses u zhvilluan rruget krye-
sore të vendit të cilat u bënë arteriet e sistemit te
komunikacionit për shkembime ekonomike dhe
si rruge strategjike ushtarake. Rruga përgjatë
luginës së Shkumbinit sherbente per shkembime
ekonomike midis Adriatikut dhe Detit Egje, Detit
te Zi dhe te viseve të Danubit. Aristoteli na
thote se ne mesin e kesaj rruge takoheshin qypat
me vere te Korfuzit me ato te Tharosit, te Hios
dhe te Mitilinit.

Kjo rruge, qe me vonë e mori emrin “Egna-
tia” përmendet për të paren here nga Polibi me
120 p.e.s. Pak me vonë edhe Straboni na infor-
mon se rruga “Egnatia” kishte dy pikënisje: njera
nga Durresi dhe tjetra nga Apollonia. Aneve rru-
ga kishte shtylla qe tregonin distancen.

Te dyja deget e rruges “Egnatia” takoheshin
ne Klodiana (Peqini i sotëm). ga Durresi rruga
“Egnatia” fillonte gati ne vendin ku gjendet tani
fabrika e miellit, vazhdonte pas rruges se tan-
ishme matane Ures se Dajlanit, duke vazhduar
anen e detit, merrte drejtimin pë ne Kavaje, pas
trasese se tanishme per ne Peqin. Dega jgore
fillonte nga Apollonia per ne Radostine - Fier -
Kuman - Roskovec dhe pastaj pak a shume pas
trasese se rruges se tanishme Bubullimë- Lush-
një- Rrogozhinë- Peqin ku takohej me degen e
rruges qe vinte nga Durresi. Rruga e bashkuar
kalonte pastaj nga Peqini, anes Shkumbinit dilte
ne Paper dhe vazhdonte ne trasene e rruges se
tanishme per Elbasan (Skampa).

Nga Skampa rruga “Egnatia” vazhdonte
pergjate lugines midis Teqese se Madhe dhe
Krastes, anes se djathte te Shkumbinit deri te
ura e Haxhi Beqirit, pastaj ngjitej pllajes veri-
ore te Polisit, ku me shume te kthyera dhe duke
kapercyer shume perrenj merrte  drejtimin Dard-
he - Qukes, anes se djathte te lumit deri sa hynte
ne Prrenjas pas trasese se rruges se tanishme
dhe permes fushes se Domosdoves ngjitej per ne
Struge e Oher, prej nga zgjatej per ne Manas-
tir, Selanik e Kostandinopoje.

Rruga “Egnatia” per qellime ushtarake esh-
te perdorur qe ne luftrat iliro - romake dhe deri
ne periudhen Bizantine. Per kete qellim anes se
rruges ishin ndertuar stacione per shlodhje,
kembim kuajsh, vendmjekime, si per njerezit
dhe per kafshet. Ne keto stacione ndertoheshin
kastele qe zhvilloheshin pastaj ne qytete. Ne luften
qe u be ne Shqiperi midis Cezarit dhe Pompeut
ne vitin 48 p.e.s rruga “Egnatia” luajti nje rol
te madh. Rendesine ushtarake te kesaj rruge e
permend edhe Ciceroni, kur e cileson ate si me
te rendesishme e vijave te komunikimit midis
kryeqytetit dhe Azise.

Nje rruge tjeter transporti me mjaft rendesi
ka qene ajo gjate lugines se Vjoses, e cila lidhte
Myzeqene dhe pergjithesisht Shqiperine e Jugut
me Thesaline dhe Greqine e Jugut. Per nje peri-
udhe te gjate kjo rruge ka sherbyer si rruge ush-
tarake per iliret dhe romaket. Mbi kete rruge
marshoi Cezari per te vajtur ne Thesal, te go-
diste ne vend te hapur kundershtarin e tij, Pompe-
un. Nje rruge tjeter kalonte nga Apolonia per
ne VI ore, Orakium - Llogara - Finiq - Butrint.
Ajo perdorej kryesisht per qellime tregtare me

GJURMË TË LASHTESISË

 KOMUNIKACIONI TOKËSOR SHQIPTAR NË LASHTËSI

karvane kuajsh per transportimin e prodhimeve
blegtorale, frutore dhe lendes se drurit per ne
skelat e ndryshme te bregdetit per ti derguar
pastaj ne Italine e Jugut, Korfuz e Greqi. Rruga
Narone - Shkoder - Lezhe ka qene ne veprim qe
ne kohe te hershme dhe ka luajtur nje rol te
madh ne luftimet e ilireve me romaket. Qe nga
Lezha niste nje rruge tjeter drejt lindjes qe vazh-
donte ne Vaun e dejes, Puke - Kukes - Kosove.
Edhe kjo rruge kishte me pare qellime tregtare.
Nepermjet kesaj udhetoni karvane te ngarkuara
me minerale baker, argjend, ar, kripe, ushqime
veshje etj. Por edhe ajo ne kohe te ndryshme sido-
mos gjate mesjetes eshte perdorur per qellim e
ushtarake. Sic del nga provat e kerkimet e der-
itanishme te gjitha rruget kane qene ndertuar me
kalldreme te forta. Si rruge per qerre ne tere gja-
tesine duhet te kete qene vetem rruga “Egnatia” .

NE MESJETE
Transporti ne vendin tone ne kohen e mes-

jetes dhe me pas ka qene ne sherbim te nevojave
te popullit, tregetise, vecanerisht te zhvillimeve
te favorshme ekonomike, shkembimeve te
nevojshme me boten e jashtme.

Tregimet e lena goje me goje hedhin drite
per nje transport te shekullit te XH. Karvanet e
njepasnjeshme canin permes Ballkanit kripen e
kriporeve te bregut tone. Qerret e shumta benin
pa nderprerje furnizimin e bazes detare te Ori-
kumit, prane Vlores. Zifti qe kerkohej me ngut
ne bazen e Vlorës transportohej me anen e qer-
reve. Ishte Vlora ajo qe lehtesonte shume dhe
tregetine e Beratit, postit me te rendesishem te
Shqiperise Qendrore ku vinin gjithashtu artikuj
te bartura nga Kostandinopoja dhe qytezat e
medha te Maqedonise dhe mallrat e huaja qe
importoheshin nepermjet portit detar.

Ne shekullin XIV nepermjet rruges tranver-
siale te veriut, karvanxhinjte te njohur mes-
jetare transportonin per ne bregdet lende druri

per ndertimin e anijeve dhe ndertesave, hekur,
dyllë dhe hekur qe vinte nga Novo Berd.

Ndersa nga fusha per ne malet transporto-
hej kripa e sende te tjera te nevojshme per ban-
oret e atyre aneve. Jo vetem kaq ne Malesine e
Madhe e ne Kosove e gjer thelle ne Serbi trans-
portohej kripa shqiptare. Skela e Shengjinit buze
Bunes kishte depo te medha, boll per kripen dhe
mallra te tjera qe vinin ketu me anije, shkarko-
heshin dhe ngarkoheshin me kuaj e mushka.
Karvanet perbeheshin prej 200 deri ne 400 kuaj
dhe prcilleshin prej njerezish te armatosur.

Burimet bashkekohese te Skenderbeut nxjer-
rin ne pah se ne disa krahina te Shqiperise gjate
shekullit XIV e XV ne kohen e feudalizmit parao-
toman kishte marre nje zhvillim te kon-
siderueshem ekspozimi i dritherave te bukes.
Karvanet me karakter lokal qe sillnin drithe nga
brenda vendit ne bregdet per tu shkembyer me
kripe, me vaj dhe me prodhime te tjera rrihnin
sipas te gjithave qaseve rruge shume te njohura.

Depertimi i turqeve ne viset e shqiperi se
qendrore rreth fundit te shekullit XIV solli nje ngad-
alesim te eksportimit te dritherave si rrjedhoje dhe
transportit tokesor. Ne shekullin XV ne krahasim
me shekullin e meparshem kemi nje zhvillim te
kenaqshem te eksportimit te prodhimeve bujqesore e
blegtorale. Eksportimi me i madh i dritherave u be
rreth fundit te sundimit te Skenderbeut.

Per transportimin e tij u perdoren qerre,
karroca dhe karvane me kuaj. Eksportimi i
dritherave i dha heroit legjendar shqiptar Gjergj
Kastriot Skenderbeut mjete te rendesishme ma-
teriale e monetare per luften kundra turqve.

Sipas Antivarines Skenderbeu kishte krijuar
reparte speciale transporti te cilat i vinin prapa
ushtrise e transportonin me karvane karrocash, qer-
resh e kuaj material lufte, veshmbathje e ushqime ne
distanca te gjata si ne kohe te mire dhe te keqe.

“ ... Ashtu si Hanibali Skenderbeu ishte
gjeneral kaloresie dhe arma e tij kryesore ishte
kaloresia e lehte dhe e shpejte e cila mund te
levizte me shpejtesi te rrufeshme”.

Barbarici me pershkrimin qe i ka bere eks-
pedites se Skenderbeut ne Itali tragon “Skender-
beu me kaloresin e tij te rrufeshme, beri te desh-
tonin perpjekjet e Picininos dhe te francezeve
me kaloresine e tyre te rende e te vjeter”. Sk-
enderbeu kishte organizim dhe raporte speciale
per shkaterrimin e mjeteve te transportit te
armikut “priste komunikacionet, kapte karva-
net dhe shpartallonte detashmentet qe dergoheshin
kunder tij. Gjate rrethimnit te Sfetigradit Nga
Skenderbeu “u perdoren makina te vogla qe vi-
hen ne veprim me ane te muskujve qe demtonin
me teper mbrojtesit se sa muret”

Me gjithe frenimin e madh qe i bene push-
tuesit osmane transportit si dege e rendesishme
e ekonomise ai prape filloi te gjallerohej. Zhvil-
limi i shpejte i tregut te brendshem filloi te dukej
kudo ne vendin tone. Ne kete kohe marrin per-
hapje te gj ere panairet e medha e te vogla qe
ndikuan pozitivisht ne forcimin e lidhjeve
ekonomike, krahinore e nderkombetare dhe ate
me boten e jashtme, lidhje keto qe beheshin me
anen e mjeteve te transportit rrugor.

Nga burimet erendesishme arkiviale franceze,
venedikase dhe dalmaniane te kohes se mesjetes
del se tregetaret shqipetare sidomos ata te Shko-
dres kryenin veprime te rendesishme tregetare
ne te gjithe Ballkanin.

RRUGET E KOSOVES JANE ME
RENDESI STRATEGJIKE DHE

EKONOMIKE
Ne saje te pozites se favorshme ne ballkan,

Kosova ka luajtur nje rol te rendesishem ne
tregetine nderkombetare. Ne te jane kryqezuar
shume rruge me rendesi strategjike dhe
ekonomike. Kryesore nga me me rendesi ne keto
ka qene rruga “Egnatia”. Rruga tjeter me rende-
si ishte dhe ajo e Beogradit - Rudnik - Borac -
Zhice - Majhe - Studenice-

Lugina e Rashkes, Peje - Decan - Gjakove -
Prizren; Rruga e Smederenes nepermjet Juge-
dines - Krushmlese per ne Prishtine. ndahet prej
rruges se njohur te Zetes. Transporti shqiptar
gjate periudhes se Rilindjes dha nje ndihmese te
madhe per te perballuar nevojat e qelizave
ekonomike qe ekzistonon ne ate kohe ne vendin
tone. Ai i dha shkas qe tregu shqiptar te kishte
nje shtese prej 56 y2 te numrit te dyqaneve
duke arritur keshtu 9239 njesi ekonomike qe
kishte afersisht ne filim te kesaj periudhe
18301840 ne rreth 14.470 njesi ne dhjetevje-
carin e pare te shekullit XX.

Nga keto te dhena del qarte roli qe ka luajtur
transporti ne kete periudhe per te furnizuar pa
pushim ekonomine fshatare dhe qytetare, tregun
e jashtem dhe te brendshem me artikuj te ndry-
shem te konsumit te gj ere te vendit dhe te huaj.

Tregetaret shqiptare gjate kesaj periudhe kry-
enin veprime te rendesishme tregetare ne te gjithe
Ballkanin duke u shtyre deri ne Selanik dhe mjaft
prej tyre me shuma te medha mallrash importi
ose vendase ngarkuar me karvane me kuaj e
mushka shkonin rregullisht ne Bosnje, Serbi,
Moldavi, Vllahi. Nga Serezi (Thraka) ata trans-
portonin per ne Shqiperi pambuk nga Selaniku,
mendafsh dhe grane per ngjyrosje. Pjesa me e
madhe e artikujve transportohej nga Vllahia dhe
Bullgaria. Artikuj basme me mallra te tjera si
lesh, lekur mendafsh transportoheshim me kar-
vane kuajsh deri ne portet shqiptare dhe dalma-
tas prej ketej me anije tregetare ulzinase dhe te
huaja, percilleshin ne Venedik, Ankara, Trieste,
Raguze e te tjera duke kaluar shpesh here ne
disa panaire italiane e gjermane.

Në Elbasan ndodhej nje shesh qe quhej sheshi
i Tabakeve. Ne kete shesh ku kryqezoheshin disa
rruge tregetoheshin mallra nga me te ndryshme.
Ishte qendra e rendesishme ku kishte levizje te
medha karvanesh. Cdo dite nemengjes heret pa
aguar mire drita, e kur shfaqej ne horizont Ylli
i Karvanit dilnin nga hanet karvanet e kuajve te
Elbasanit, Tiranes, Durresit e te tjera qe ngarko-
heshin me vajra, ullinj e te tjera per t’u nisur
pastaj per ne Diber, Korce dhe Manastir. Levizja
plot gjalleri e qiranxhinjeve, hingellimat e kuajve
qe shaloheshin e ngarkoheshin nen tingujt e trokut
te karvaneve si dhe krismat e sonetave,e zeri i
cjerre i kafenxhinjeve formonin zhurmen e atij
pazari te pasur qe zgjohej ngadale nga jehona e
levizjet plot gjalleri e cila ishte e lidhur ngusht e
me ekonomine e vendit.   (vijon)

Nga Kopi KYÇYKU

Emancipimi i plotë i letërsisë
sonë, vetëdijësimi për
mundësitë dhe vlerat e saj

gjithnjë në rritje, shtimi i shqetësim-
eve për gjerësi e larmi sa më të madhe
tematike dhe modalitete estetike, po sho-
qërohen nga krijimi i veprave me përm-
bajtje e nivel artistik evropian.

Në qendër të ngjizjes së dukurive të
brendshme, psikologjike dhe morale, në
"dëm" të atyre të jashtme - këto të fun-
dit, të përfaqësuara kryekëput nga ele-
mentet e "zanatit" shkrimor - po ze vend
sintetizimi i disa prirjeve që veprojnë me
ndikim konkret në zhvillimin e kritikës,
duke çelur udhën e jetësimit të disa
marrëdhëniesh ndërmjet vërtetësisë së
një vepre dhe komentit letrar-artistik.
Ky ka "lëndë të parë" aksionin, profilin e
çdo personazhi, stilin e autorit. Në këtë
kontekst nuk duhen shpërfillur edhe
disa disiplina të interesuara për ekzis-
tencën historiko-sociale të njeriut, si
filozofia, sociologjia, etika, historia etj,
të gjitha jashtëletrare, por të afta të
ndikojnë dhe të shpjegojnë krijimtarinë
lertrare dhe vlerat e saj.

Gjithsesi, subjektivizmi i kritikut,
ashtu si edhe i krijuesit, nuk mund të
mos i nënshtrohet respektimit të disa
strukturash racionale themelforta, tradi-
cionale, si parakusht për të formuluar
ide e për të shfaqur gjykime të be-
sueshme. Roli i kritikut nuk mund të
tkurret thjesht në përshkrimin e kon-
figuracionit të objektit artistik, por në
ndriçimin e "meandrave" të dialogut të
zhvilluar ndërmjet shkrimtarit dhe
botës. Qëmtimi i varësisë së ndërsjellë
shkrimtar- krijim letrar, nga njëra anë,
dhe midis këtyre dy entiteteve dhe re-
alitetit, nga ana tjetër, bën të mundur

Gjerësia e shpirtit mbarëkombëtar
 (Duke lexuar veprën e Istref Haxhillarit "Bari i ujkut")

që autori të luajë rolin e kronikanit të
tipareve morale dhe të piktorit të mje-
diseve. Në brendinë e marrëdhënies
vepër-lexues, pra në ballafaqimin e dy
ndjeshmërive, ndërhyjnë mjetet e ko-
munikimit, disa syresh përmbyllen në
aktin letrar të mirëfilltë, të tjerat huazo-
hen nga kultura e përgjithshme dhe
shfaqen në kuadrin e dialogut të lartpër-
mendur. Kështu vepra merr fuqinë e një
dokumenti jetësor, e një mjeti njohjeje
të mbështetur në zhbirimin e kthjelltë
dhe objektiv të realitetit, përmes vënies
në lëvizje të një galerie tipash.

Me këto "armë" mund të futesh në
"betejën" e gjetjes së mesazheve që mbart
vepra më e freskët e prozatorit tashmë të
mirënjohur Istref Haxhillari "Bari i ujkut"
(proza, Botimet Toena, 2009). Në emër
të së bukurës, autori vihet në kërkim të
së amëshuarës, universales, duke i lokal-
izuar këto, si krijesa shpirtërore të mirë-
fillta, në hapësira me frymëmarrje të gjerë
e të thellë, ku janë plotësisht në gjendje
t'i bëjnë ballë kohës.

Në brendësi të tyre njeriu i cilësdo
epoke apo meridiani, pavarësisht nga
kuadri historik apo social, rigjen pa-
sionet, natyrën e vet të përhershme.
Istref Haxhillari promovon qëndrime të
paanshme, kthjelltësi krijuese, lavdi-
min e virtytit e të ndjenjës së detyrës
ndaj kombit,  nderimin ndaj të parëve
e veprës së tyre madhore shumëshek-
ullore, me një gjuhë "solemne", të kul-
luar si atdhedashuria, të drejtuar nga
parimet e thjeshtësisë, korrektësisë dhe
qartësisë. Jehonë shpirtërore kohërash
rrebeshore, proza e Haxhillarit jep e
merr me njeriun, me ndjenjat e
shqetësimet e tij. Optimiznmi, gjithaq
tragjizmi, janë në hullinë logjike të
gjërave. Protagonisti, sipas rastit, ësh-
të melankolik, meditues, vetmitar,
anarkik e kontradiktor, por kurdoherë

e përjeton përsëthelli relativitetin e jetës.
Bota e grishur nga pena e Haxhillarit,
zakonisht bukolike, ka një moral "të kre-
hur" me kujdes, paçka se mban në gji
edhe individë kokëkrisur apo groteskë.
Të duket sikur autori e "nacionalizon"
letërsinë, e zëvendëson universalen me
ngjyrën kombëtare e lokale, suprimon
njësitë e kohës e të hapësirës klasike dhe
u pranëvendos subjekteve të nxjerra nga
mitologjia, nga historia e lashtë, nga
legjendat, tema të tjera të shkëputura nga
historia dhe nga qytetërimi i tejhershëm
kombëtar, përjetësisht i gjallë e aktual,
nga folklori, nga librat e shenjtë, nga
peizazhi autokton etj.

Në kuadrin e prozës së Haxhillarit
natyra shpirtërohet, humanizohet, njerë-
zohet, ndërkohë që shpërthimi i ndjen-
jave rrok krejt gjithësinë, njeriu i thjesh-

të hyn si hero në letërsi duke sjellë me
vete "revolucionarizimin" e fjalorit dhe
pajtimin apo "bashkëjetimin" e sublimes
me grotesken, e tragjikes me komiken.
Gjithandej mbizotërojnë lirizmi, imagji-
nata e ndezur, misteriozja, e paparash-
ikueshmja dhe, ndonjëherë - me dashje
- iracionalja (siç ndodh me figurën stil-
istike të anakolutit - "lajthitje" e sajuar
posaçërisht). I këqyrur nga ky kënd, ter-
mi "proza", i përdorur për të na i paraqi-
tur krijimet e librit të Haxhillarit, është
më se i përshtatshëm, gjithëpërfshirës,
përderisa zëvendëson dhe parakupton
praninë njëherazi të shumë gjinive: ese,
legjendë, novelë, pamflet, studim filozo-
fik, baladë, përrallë, fabul etj. Më tej ako-
ma: pasuria përmbajtësore-artistike e
prozës së Istref Haxhillarit të shërben si
një udhërrëfyes i pagabuar e tërheqës për
të njohur nga afër, për t'u gëzuar e, pse
jo, për t'u krenuar, me botën e gjerë e të
thellë shqiptare.

Sigurisht, talenti mbetet kushti nu-
mur një i krijimtarisë. Por, që të
mishërohet kapshëm, konkretisht, ai
duhet të vishet me sintezën e përvojave
të mëparshme në lëmin artistik dhe në
mjetet e punës të cilat tradita dhe veçan-
titë e gjuhës kombëtare ia kërkojnë. Pa
kulturë nuk mund të ketë talente, ndër-
sa pa talente nuk mund të përfytyrohet
mundësia e tejkalimit të mediokritetit dhe
epigonizmit. Përmes domethënieve të
shumëfishta që mbartin, veprat e vërteta
u ndriçojnë udhën përpjekjeve krijuese
dhe njëherazi procesit të përvehtësimit
të vlerave të tyre nga lexuesi. Ato ofrojnë
jo vetëm "kodet" e krijimtarisë së mirë-
filltë, por edhe ato i ngarkojnë kritikës
detyrën të mendohet mirë para se të
shfaqë një mendim për to.

Të gjitha këto t'i sugjeron, t'i dikton
e t'i kërkon proza këndellëse dhe e
mençur e Istref Haxhillarit.

KOLEKSIONISTI I SUNDOKUT TË
GAZETËS “SHEKULLI” POGRADECARI

AGIM SELAMI ÇUÇKA
Nga Zenun FERO

Në një shkrim në gazetën Shek
ulli datë 10 shtaor 2009, nga
gazetarja Elona Demollari, u

njoha me letrën që koleksionisti Agim Çuça
i ka dërguar zotoit Koço Kokëdhima, them-
lues i gazetës “Shekulli,,. U gëzova shumë
dhe ndjeva një kënaqësi të veçantë, dhe
thashë me vete: Agim t’i ke qënë i rreg-
ullt, i edukuar dhe i zgjuar në çdo kohë
Agim Çuçkën e kam njohur që në shtator
1969 kur ka filluar shkollën e mesme ush-
tarake “Skëndërbej”, ai në vitin e dytë, ndër-
sa unë në vitin e parë.

E njoha më shumë se bashkë me të ish-
in edhe dy djem nga Slabinja, Xhelal Çela
e Nevruz Balliu. Por Agim Çuçka ishte njeri
i veçantë, i zgjuar, i edukuar, e mbaroi
shkëlqyeshëm shkollën me rezultate të
mira, dhe unë që në atë kohë ruaj  raporte
të veçanta. Edhe në karierën ushtarake u
dallua në çdo drejtim, ka qënë një kuadër
me vlera, i përgatitur dhe gëzonte respek-
tin tek kolegët. Edhe në rezervë, ai punon,
studjoen dhe spikat vlera të veçanta. Puna
që ka bërë Agimi, si koleksionuesi i faqes
Zbavitëse, të gazetës “Shekulli” nuk është
një punë mekanike, rutinë, por një punë e
veçantë, Shkencore. Koleksionin e sun-
dokut të kësaj gazete për më se gati një

vit, nga qershori 2008 deri në gusht 2009,
e ka koleksionuar në një mënyrë të rreg-
ullt, por i ka zgjidhur gjitha sudokët.

Plotësimi dhe zgjidhja e sundokëve
është një punë shkencore, duhet të kesh
nivel në çdo fushë, dhe kjo Agim Çuçkës
nuk i ka mumnguar .

Këtë kolesion Agimi i’a bëri dhuratë
stafit të gazetës “Shekulli” me rastin e 12
vjetorit të daljes në treg për herë të parë.
Ai i ktheu gazetës një pjesë të pjesës së
saj, por edhe të plotësuar. Letra që i ka
dërguar zotit Koço Kokëdhima, themelues
i gazetës “Shekulli” është një letër e
veçantë, me plot përmbajtje dhe me urime.
Ai nuk ka mburrje, por thotë: po ju dër-
goj si dhuratë një pjesë të gazetës të plotë-
suar. Urime të tjera Zotit Agim në të ardh-
men. Më poshtë gazeta “Mokra “ po bot-
on letrën që ju i kini dërgaur themeluesit
të gazetës ‘ Shekulli”.

     KUJ I PËRKET SHËN NAUNI,
SI ËSHTË HISTORIA?

Nga Zabit CUKU

Shën Naumi është një nga ma
nastiret më të njohura sh
qiptare, 10 kilometra në veril-

indje të Pogradecit, në bregun lindor të
liqenit. Manastiri i kushtohet kry-
eengjëllit Mëhill. U ndërtua rreth vitit
900 nga Naumi, i cili punoi, vdiq dhe u
varros atje më 1910-ën.

Në korrik 1925, Shën Naumi iu dhu-
rua ish Jugosllavisë së atëhershme nga
Mbreti Zog. Sipas interpretimeve mbi
epokën, ky ishte një shpërblim për ndi-
hmën që iu dha Zogut për shtypjen e
Revolucionit të Qeshorit dhe rikthimin

e tij në Shqipëri.
Nga kisha e vjetër kanë mbetur

vetëm thmelet. Kisha e sotme është
ngritur rreth shekullit XVI mbi të
parën. Vlerë të vecantë ka ikonostasi
prej druri i zbukuruar me gëdhendje të
stilizuar dhe me ikona të Kostandin Jer-
omonakut, piktor që ka punuar në
zonën Korçë, Vithkuq, Voskopojë e El-
basan.

Piktura murale e Kishës është e Tër-
po Korçarit, i biri i Athans Zografit. Mbi
arkivolin e Naumit paraqitet në një ko-
mpozim origjinal vdekja e tij. Shën
Naumi ka patur një biblotekë të pasur
që u dogj.

Sot është një
pikë interesante
turistike, për fat
të keq, jashtë
kufijve zyrtare.
Turistëve u tre-
gohet edhe një
legjendë, sipas
së cilës, po të
v e n d o s i s h
veshin mbi
varrin e Nau-
mit, mund të
dëgjosh një
zhurmë të ng-
jashme me
rrahjen e nje
zemre.




